
	Очекуван датум за усвојување на предлог законот:

	Поврзаност со ЕУ директиви

Дел 1: Почетна проценка на влијанието на регулативата и планирање на работата

(забелешка: овој дел е јавен и ќе се објави во Единствениот електронскиот регистар на прописи)

А. Почетна проценка на влијанието на регулативата

1. Кои се главните проблеми?  

Главен проблем на кое се заснова овој предлог на Закон е непостоењето на законска можност да се доуреди проблематиката од аспект на надлежноста во ситуации на пожари, да се овозможи форум и мандат да се усвојат заеднички оперативни постапки, да подготват и спроведат заеднички стандарди и да се вклучат сите аспекти на управувањето со пожари на конзистентен и кооперативен начин. Истотака ќе се овозможи дополнително координирање на политиките, финансиските средства, протоколите, стандардите итн, преку давање мандат на работно тело (Надзорен одбор од сите засегнати иснтитуции) да ги врши тие активности.

Во последната декада Република Македонија се соочува со обемни шумски пожари кои рапидно се ширеа и кои нанесоа сериозна штета на шумите и другата вегетација на површина над 50 000 хектари. Штетите во шумите погодени од пожар како и на трошоците за справување со пожарите веќе надминаа суми од десетици милиони евра. Сите овие шумски пожари беа резултат на човечки активности, т.е. палење во земјоделството, невнимателно ракување со оган во шума и во определени случаи и намерно подметнување на пожар. Екстремно сувото време, со високи температури и чести ветрови кои преовладуваше во целата сезона на пожари дополнително придонесе кон ваквите екстремни шумски пожари и значително го оневозможуваше нивното гаснење.

Штетата која ја нанесуваат шумските пожари (пожарите на отворен простор) на животната средина не се изразува само како економска загуба. Шумските пожари исто така ги оштетуваат разните хабитати, преку ерозија и оштетување на почвата, изобличување на температурата на еко-системот и балансот на влага, предизвикува промени на основните видови на дрвја, на составот на флората и на фитоценозата. Притоа, шумските пожари исто така го менуваат и карактерот на протокот на води, ги влошуваат санитарните услови на соседните области кои не биле зафатени со пожар и водат кон ненадејно намалување на капацитетот на природата за абсорбирање на CO2.
Владата, преку Секторот за шумарство и ловство при Министерството за земјоделство, шумарство и водостопанство, прави напори да ја надмине ваквата ситуација. Овие напори се наведени во акциониот план на Стратегијата за одржлив развој на шумарството во Република Македонија. Притоа, Владата алоцира и одредени средства преку регуларна програма за санирање на последиците од шумски пожари. Сепак, големината и сериозноста на проблемот бара преземање на итна акција и ефективно решавање на проблемот.

Министерството за земјоделство, шумарството, водостопанството на крај на месец октомври 2012 изготви и достави до Владата на Република Македонија Предлог закон за изменување и дополнувањето на Законот за шумите со цел да се доуреди проблематиката поврзана со пожарите на отворен простор и заштита на шумите од пожари. Првата и главна иицијатива за донесување на тој текст на предлог законот произлезе преку проектот насловен „Зајакнување на националната подготвеност за шумски пожари“, финансиран од Организацијата за Храна и Земјоделство при Обединетите Нации (ФАО ОН) а имплементиран од Министерството за земјоделство, шумарство и водостопанство. Втората иницијатива беше заклучок на Работната група која е формирана од страна на заменикот на министерот за одбрана Емил Димитриев по заклучок на Владата на РМ од седумдесет и петтата седница одржана на 31.07.2012 година (точка 36 од дневниот ред и точка 11 од заклучоците). Истиот предлог закон беше усогласен со сите релевантни институции.

Но на Деведесет и третата седница на Владата на Република Македонија одржана на 30.10.2012 година, Владата го разгледа и начелно го усвои првичниот текст кој се однесуваше на доуредување на проблематиката поврзана со пожарите на отворен простор и заштита на шумите од пожари (точка 28 од дневниот ред) и заклучи истиот да се доработи во делот на кражбите т.е. да се зајакне одговорноста за кражбите на дрва и во рок од две недели да се дополнет текст за предлог законот и истиот да се стави на дневен ред на седница на Владата, откако претходно ќе се разгледа од Комисијата за економски систем и тековна економска политика.  

Законот за шумите е усвоен од страна на Собранието на Република Македонија и објавен во “Службен весник на Република Македонија“ бр. 64/2009, 24/2011 и 53/2011.

Предлог законот за измената и дополнувањето на Законот за шумите кој повторно се доставува до Владата првично има за цел да го доуреди начинот на решавање на проблемите поврзани со заштита на шумите од пожари. Преку ова измена и дополнување ќе се овоможи на сите засегнати страни во заштитата на шумите од пожари да ги координираат активностите за заштита од пожари, асистенеција при донесувањето на законската регулатива која тангира неколку сектори, оперативните постапки, тренинг програмите, програмите за превенција итн. и тоа преку донесување на Национален план за управување на пожарите на отворен простор, формирање на надзорен комитет и понатаму на работни групи составени од експерти од соодветните области (превенција, наука, тренинзи, оператива, воздухоплови, метеорологија, интегрирани системи итн), и донесување на заеднички програми, постапки, регулативи, итн. со што ќе се исклучи дуплирањето, неинформирањето, некоординирањето, непотребните трошоци врз буџетот на Републиката.

Дополнително согласно заклучокот од Деведесет и третата седница на Владата на Република Македонија одржана на 30.10.2012 година, предлог законот  е дополнет со членови кои ги регулираат одредбите во запостојниот закон во делот на ознаката за сеча, откупот, преработката и прометот на дрво и процесот на лиценцирање за извршување на стручни работи на шуми во приватна сопственост и тоа:

•
се дорегулира постапката за видот на ознаката за сеча, видот на шумскиот жиг за ознака за сеча, начинот на вршење на ознаката за сеча и формата и содржината на Книгата за евиденција на извршена ознака за сеча во шума во државна сопственост, Книгата за евиденција на извршена ознака за сеча во шума во приватна сопственост и Книгата за евиденција на направена шумска штета во шума во државна и електронско водење на евиденција на посечената дрвна маса и нејзина следливост,

•
се дорегулира откупот, преработката и прометот на дрво и се овозможува на јавното претпријатие за стопанисување со државните шуми “Македонски шуми“ покрај основните производи од дрво - дрво и дрвни сортименти и други  производи од дрво (дрвен јаглен, рачки, прачки, колци) да произведува и дрвен чипс, дрвени пелети, дрвени брикети и друго преку обработка на шумски отпад/отпад после сеча во шума, но со регулирана постапка согласно закон.

•
се воведува построга контрола на потеклото на дрвото при негова преработка и се предвидува да не може да се врши преработка на дрво и дрвни сортименти во постројки за механичка преработка на дрвото, ако дрвото не е жигосано и снабдено со испратница. Целокупната дрвна маса по приемот во постројките треба да се евидентира.

•
 се регулира откупот, преработката и прометот на дрво на начин што јавното претпријатие за стопанисување со државните шуми “Македонски шуми“ и другите субјекти кои стопанисуваат и управуваат со заштитените подрачја без оглед на нивната намена се должни прометот на дрво и дрвни сортименти да го вршат преку регистрирани складишта во нивна сопственост.

•
се дорегулира процесот на лиценцирање за извршување на стручни работи на шуми во приватна сопственост.

Дополнително, ова измена и дополнување предвидува и мала техничка корекција на членот 97-б став (2) каде зборовите “Владата на Република Македонија-Комисија за решавање на управна постапка во втор степен од областа на земјоделството, шумарството, водостопанството и ветеринарството и во спроведување на постапката за доделување на концесии од оваа област“ се заменуваат со зборовите “Државната комисија за одлучување во управна постапка и постапка од работен однос во втор степен“ поради усогласување на текстот на законот со новоформираната комисија и нејзиниот назив.

2. Кои се можните решенија (опции)? Кои регулаторни или нерегулаторни мерки би можеле да се разгледаат?

Нема потреба за се разгледаат било кои регулаторни или нерегулаторни мерки. Овој предлог закон не е наменет да ги замени законите и надлежностите на поедини институции, туку да им овозможи на сите засегнати страни форум и мандат да усвојат заеднички оперативни постапки, да подготват и спроведат заеднички стандарди и да се вклучат во сите аспекти на управувањето со пожари на конзистентен и кооперативен начин.

3. Кои се засегнатите страни кои ќе бидат вклучени во процесот на проценка на влијанието на регулативата?

Во првата фаза т.е. првата верзија на Законот за изменување и дополнување на Законот за шумите се консултирани сите засегнати страни  и тоа:

· Министерство за земјоделство, шумарство и водостопанство

· Министерство за животна средина и просторно планирање
· Министерство за локална самоуправа
· Министерство за внатрешни работи 
· Министерство за одбрана
· Дирекција за заштита и спасување
· Центар за управување со кризи
· Јавно претпријатие „Македонски шуми“ 
· Јавно претпријатие за пасишта
· Управа за хидрометеоролошки работи
· ЈУ Национални паркови (3)
· ЈУЗПП Јасен Скопје
· ЈП Паркови и зеленило Скопје
· сопственици на приватни шуми и Национално здружение на сопственици на приватни шуми,
· Територијални противпожарни единици при единиците на локалната самоуправа
· Противпожарен сојуз на Македонија 
· Универзитет „Св. Кирил и Методиј“ во Скопје – Шумарски Факултет во Скопје,
· Црвен Крст на Република Македонија
· Секретаријатот за законодавство и 

· Министерството за финансии.

Добиени се мислања и нема потреба за нивна консултација на новата верзија, каде делот на пожарите не се менува од првичната верзија на предлогот.

Во ова фаза ќе се консултираат само Секретаријатот за законодавство, Министерство за финансии, Министерство за животна средина и просторно планирање и Јавно претпријатие “Македонски шуми“ СКопје.

Б. Планирање на потребната работа за проценка на влијанието на регулативата

1. Кои информации и податоци се веќе достапни? 

Законот за шумите  („Службен весник на Република Македонија“ бр.64/2009, 24/2011, 53/2011 и 25/13). 

2. Кои дополнителни информации и податоци треба да се соберат? 

Нема потреба за собирање на дополнителни информации и податоци.
3. Кој тип и ниво на проценка е потребно (Иницијална или Комплетна проценка на влијание на регулативата - принцип на пропорционална анализа)?

Потребна е иницијална проценка на влијание на регулативата.
4. Дали ќе се формира меѓуресорска работна група за спроведување на проценка на влијание на регулативата и кои институции ќе се вклучат?

НЕ, со оглед на тоа да изработката на ова законско решение е произлезено од две иницијативи, т.е. исцрпени се сите ресурси за негова изработка.

Првата и главна иицијатива е проектот насловен „Зајакнување на националната подготвеност за шумски пожари“, финансиран од Организацијата за Храна и Земјоделство при Обединетите Нации (ФАО ОН) а имплементиран од Министерството за земјоделство, шумарство и водостопанство, каде низ процесот на негово имплементирање се вклучени сите засегнати страни поврзани со пожарите на отворен простор. Еден од производите од овој проект е и овој предлог закон.
Втората иницијатива е заклучок на Работната група која е формирана од страна на заменикот на министерот за одбрана Емил Димитриев по заклучок на Владата на РМ од седумдесет и петтата седница одржана на 31.07.2012 година (точка 36 од дневниот ред и точка 11 од заклучоците). Ставот и констатацијата на работната група во однос на Законот за шумите е дека е потребно измена и дополнување  на Законот за шумите, со што на Осумдесет и петтата седница на ВРМ, одржана на ден 18.09.2012 година, во точка 44 од дневниот ред се донесе заклучок со кој се задолжува Министерството за земјоделство шумарство и водостопанство во рок од 30 дена до Владата на Република Македонија да достави предлог-закон за изменување и дополнување на Законот за шумите. 

На Деведесет и третата седница на Владата на Република Македонија одржана на 30.10.2012 година, Владата го разгледа и начелно го усвои првичниот текст кој се однесуваше на доуредување на проблематиката поврзана со пожарите на отворен простор и заштита на шумите од пожари (точка 28 од дневниот ред) и заклучи истиот да се доработи во делот на кражбите т.е. да се зајакне одговорноста за кражбите на дрва.  

Дел 2: Подетално планирање, вклучително со време и ресурси

(забелешка: овој дел е за интерна употреба на Владата на Република Македонија)

В. Временска рамка

1. Кога ќе започнат активностите за проценка на влијанијата на регулативата?

Октомври 2012 година.

2. Ако се планира вклучување на надворешни консултанти (на пример за аналитички студии, собирање на информации, итн.), која е временската рамка предвидена за процесот на набавка и договарање?

Не се планира. 

Сите аналитички студии, собирање на информации итн. се обезбедени од сопствени ресурси, преку проектот насловен „Зајакнување на националната подготвеност за шумски пожари“ и преку Работната група која е формирана од страна на заменикот на министерот за одбрана Емил Димитриев по заклучок на Владата на РМ од седумдесет и петтата седница одржана на 31.07.2012 година (точка 36 од дневниот ред и точка 11 од заклучоците). Исто така по Деведесет и третата седница на Владата на Република Македонија одржана на 30.10.2012 година, каде Владата го разгледа и начелно го усвои првичниот текст кој се однесуваше на доуредување на проблематиката поврзана со пожарите на отворен простор и заштита на шумите од пожари (точка 28 од дневниот ред) и заклучи истиот да се доработи во делот на кражбите т.е. да се зајакне одговорноста за кражбите на дрва надлежното министертво со службите напрви анализа на можните решенија за регулирање на проблематиката поврзана со дрвокрадството.  

3. Кога предлог законот и проценката на влијанието на регулативата ќе бидат поднесени до Генералниот секретаријат?

Ноември 2012 година.
Г. Ресурси

1. Кои се планираните човечки и/или финансиски ресурси за спроведување на проценката на влијанието на регулативата и финализирање на предлог законот ? 

Човечки и финансиски ресурси кои треба да се ангажираат во спроведувањето на постапката на проценка на влијанието на регулативата ќе се обезбедат од сопствени ресурси на засегнатите страни.

